
ABSTRAK

HUBUNGAN ANTARA KUASA PENYELIAAN PENGURUS DENGAN
KOMITMEN KERJA EKSEKUTIF

Nor Sharida binti Abdul Razak

Kajian ini bertujuan mengkaji hubungan antara kuasa penyeliaan pengurus dengan
komitmen kerja eksekutif. Kajian ini juga bertujuan menilai tahap komitmen kerja
eksekutif di UMW Holdings Berhad Shah Alam, Selangor. Kajian ini mempunyai
tiga objektif utama iaitu mengenalpasti perbezaan yang wujud antara faktor
demografi eksekutif dengan komitmen kerja, mengenalpasti perhubungan yang wujud
antara kepelbagaian kuasa pengurus dengan komitmen kerja eksekutif dan akhir
sekali mengkaji jenis kuasa yang paling dominan di antara kuasa pengurus dengan
komitmen kerja eksekutif. Seramai 130 orang eksekutif telah terlibat sebagai populasi
kajian namun hanya seramai 58 orang eksekutif sahaja dipilih sebagai sampel kajian.
Instrumen kajian menggunakan borang soal selidik terdiri daripada tiga bahagian iaitu
(Bahagian A: Demografi Responden, Bahagian B: Persepsi Responden terhadap
Kuasa Penyeliaan Pengurus, Bahagian C: Komitmen Kerja Eksekutif). Analisis data
berkaitan faktor demografi responden menggunakan kekerapan, peratusan, Ujian-t
dan Ujian ANOVA Sehala manakala Analisis Pekali Pearson dan Analisis Regresi
Linear Berganda digunakan bagi mengenalpasti hubungan antara kuasa penyeliaan
pengurus dengan komitmen kerja eksekutif. Hasil kajian mendapati tahap komitmen
eksekutif berada pada tahap sederhana (57.7%). Kesemua jenis kuasa penyeliaan
pengurus kecuali kuasa hukuman mempunyai perkaitan signifikan dengan komitmen
kerja. Kuasa kepakaran mencatatkan perkaitan tinggi berbanding kuasa lain (r=0.398,
p=0.02). Kuasa kepakaran juga merupakan jenis kuasa yang paling dominan
(R=0.159 dan Beta=0.398). Kajian ini diharapkan merupakan satu langkah awal
dalam memberi garis panduan untuk meningkatkan atau mengekalkan kemahiran
kepimpinan dikalangan pengurus.



ABSTRACT

THE RELATIONSHIP BETWEEN MANAGER’S SUPERVISORY POWER AND
EXECUTIVES WORK COMMITMENT

Nor Sharida binti Abdul Razak

The purpose of this research is to determine the relationship between manager’s
supervisory power and executives work commitment. This research consist of three
main objectives, that is to determines the differences that exist among executives
demographic factors and work commitment, to determine the relationships that exist
between the variety or supervisory power and executives work commitment and lastly
to determine manager’s most dominant power. Data was collected through the use of
a questionnaires distributed to 130 respondents, but only 58 respondents was been
used for the sample. Questionnaire consist of three sections (Section A: Respondent
Demographic, Section B: Perception towards Manager’s Supervisory Power, Section
C: Work Commitment). The data collected was analyzed using the Statistical Package
for Social Sciences Version 11.5. Descriptive statistics were used to analyze
demography factor using frequency and percentage while inference statistics involve
t-test, One-way ANOVA, Pearson Correlation and Regression Linear were used to
analyze the significant relationship between manager’s supervisory power and
executives work commitment. The result obtained indicated that from the overall,
57.7% executives were in the average level of work commitment towards the
organization. The findings showed that the entire manager’s supervisory power
except coercive power had a significant relationship with work commitment. Expert
power indicates a higher relationship with work commitment (r=0.398, p=0.02). It is
also found to be a dominant power among manager’s supervisory power (R°=0.159
and Beta=0.398). As an early effort, it is hoped that the findings of this research will
gives a guideline to improve or maintain the leadership skills among managers.

BAB 1

PENDAHULUAN

1.0 Pengenalan

“The fundamental concept of social science is power, in the same sense in which

energy is the fundamental concept in physics”

Bertrand Russell (1872-1970)

Kecemerlangan organisasi tidak seharusnya dilihat dari sudut produktiviti dan kualiti
sahaja kerana kejayaan itu lebih bersifat sementara. Sebaliknya, penelitian terhadap
kuasa penyeliaan yang betul dan berkualiti terhadap pekerja bawahan akan dapat

meneruskan lagi tahap kecemerlangan organisasi. Perjuangan bagi mengekalkan



kecemerlangan dan kedinamikan organisasi merupakan satu usaha berterusan,
memerlukan kreativiti dalam pemikiran serta pengunaan mekanisme sumber tenaga
manusia secara profesional dan menyeluruh. Pemimpin organisasi harus menyediakan
ilmu pengurusan, ketrampilan tinggi dan motivasi berkesan supaya momentum

kecemerlangan itu berkesinambungan.

Penyeliaan merupakan satu rangkaian yang penting di dalam rantai pengurusan dari
apa jua sudut perusahaan perniagaan. la juga merupakan satu perhubungan antara
pemimpin dengan orang yang dipimpin. Penyeliaan haruslah berupaya dalam
menguruskan manusia secara efisien dalam menghasilkan satu kumpulan pekerja
yang menyiapkan tugas dengan betul dan produktif. Peranan pengurus penyeliaan
dalam pengurusan dapat dilakukan secara formal mengikut kuasa, autoriti dan
pengkhususan kerja. Pengurus mengarah, menyelaras dan menyelia individu yang
dipimpinnya untuk menjayakan sesuatu tugas terutamanya demi mencapai matlamat
organisasi. Pengurus selalu berurusan dengan pekerja bawahan dan memberi fokus
kepada corak personaliti pekerja bawahan sebagai kunci untuk memahami konflik

yang berlaku antara pemimpin dan pekerja bawahan.

Maka wujudlah kuasa yang bertujuan untuk mengawal tingkahlaku orang lain. Kuasa
adalah satu bentuk tenaga digunakan untuk menjadikan sesuatu perkara itu berlaku
seperti yang dikehendaki, di mana pengaruh merupakan apa yang diperolehi hasil dari

penggunaan kuasa dan ia diungkapkan melalui maklum balas tingkahlaku orang laimn.



Pengurus yang terlibat secara langsung dalam modus operandi perlu berubah
mindanya dengan pantas dan bijak dalam menggunakan kuasanya untuk membantu
pekerja bawahan bagi mencapai matlamat organisasi. Pada masa yang sama, mereka
Juga perlu memiliki ketrampilan martabat dan kewibawaannya sebagai pemimpin

berkesan dan pekerja berpengetahuan.

Pengurus menerima kuasa sama ada daripada organisasi atau sumber individual.
Sumber tersebut dikenali sebagai kuasa pangkat dan kuasa individu. Bidang kuasa
formal seperti pangkat atau identiti membolehkan pengurus mempunyai kuasa untuk
memastikan sesebuah kumpulan tersebut bergerak dalam satu arah yang sama. Kuasa
juga boleh diperolehi dalam bentuk tidak formal seperti persahabatan atau pakatan
dengan yang lain. Frunzi & Salvini (1997) menyatakan bahawa pekerja menunjukkan
satu sanjungan yang tinggi kepada mereka yang mempunyai kuasa. Jawatan,
kedudukan dan status membawa pemberat yang banyak dan memainkan
ketidaksamarataan yang sama banyak. Terdapat lima jenis kuasa iaitu kuasa jawatan
(rasa hormat terhadap pangkat pengurus), kuasa kepakaran (kemahiran), kuasa
rujukan (rasa hormat terhadap personaliti individu tersebut), kuasa ganjaran
(pemberian sesuatu) dan kuasa hukuman (pakséan fizikal). Walaubagaimanapun,
sesetengah kuasa akan lebih efektif dari sesetengah kuasa yang lain dalam mengubah
tingkahlaku dan ke arah komitmen yang tinggi terhadap organisasi dikalangan

pekerja.



Pengurus boleh memanfaatkan kuasa, menjana idea dan memberi tekanan yang
sederhana dalam masa yang sama. Terdapat sesetengah situasi dimana pengurus
menggunakan kesemua kuasa mereka untuk memastikan pekerja memberi komitmen
terhadap kerja sepenuhnya. Untuk membuatkan pekerja produktif dan berkomitmen,
pengurus perlulah memberi tekanan yang sederhana terhadap pekerja bawahan
mereka. Apabila pekerja bersikap terlalu beristirehat, mereka sukar untuk
dimotivasikan, namun apabila mereka terlalu tertekan mereka akan memberi

perhatian lebih terhadap diri mereka daripada tugas yang dipertanggungjawabkan.

Pengurus berhadapan dengan cabaran kerana perkembangan pesat proses globalisasi
ekonomi dunia pada masa kini telah menghasilkan persaingan sengit di kalangan
organisasi perniagaan. Maka perubahan besar perlu ke atas individu di bidang
dinamik kuasa penyeliaan selaras dengan kehendak semasa. Tugas penyeliaan
menjadi lebih kompleks dengan peranan sebagai penghubung antara pengurusan
dengan pekerja di samping dalam masa yang sama ia memerlukan pengurus
penyeliaan yang mampu meningkatkan keseimbangan dari aspek pentadbiran,

teknikal serta interpersonal.

Mencapai keberkesanan dalam kuasa penyeliaan bukan bermakna untuk mengubah
perlakuan pekerja secara langsung. Yang lebih utama ialah membuat mereka faham
apa yang dilaksanakan olehnya, faham dari segi kemampuan dan kejujuran pengurus

dalam menzahirkan buah fikiran dan hasrat hatinya yang jelas agar pekerja bawahan



yang dipimpinnya dapat mengerti dan memahami mengapa mereka dikehendaki
bertindak sedemikian. Perhubungan antara kuasa dengan komitmen di tempat kerja
dalam mempengaruhi kejayaan organisasi merupakan satu isu yang menarik untuk
dikaji. Ini kerana perlaksanaan sesuatu strategi hanya akan dapat dijalankan dengan
bantuan komitmen seluruh tenaga kerja di dalam organisasi. Keupayaan untuk kekal
antara pekerja bawahan bergantung kepada sejauhmana penerimaan kuasa yang
digunakan oleh pengurus. Persepsi ini secara tidak langsung akan mempengaruhi

tingkahlaku pekerja bawahan terhadap institusi persekitaran.
1.1 Latar Belakang Kajian

Kajian terdahulu berkaitan dengan kuasa dan penyeliaan banyak memberi penekanan
terhadap aspek kesan kuasa tersebut terhadap motivasi kerja pekerja bawahan. Mc
Celland dan Burnham (1976) menyatakan bahawa perolehan dan keseimbangan kuasa
merupakan salah satu elemen yang paling memotivasikan pekerja melalui proses
sosial yang timbul di organisasi. Beberapa orang pengkaji di beberapa bidang seperti
industri / psikologi organisasi, psikologi sosial, tingkahlaku organisasi memberi
penumpuan kepada isu yang meliputi kuasa sosiaj dan proses pengaruh (Podsakoff

dan Schriesheim, 1985) dan berdasarkan perolehan dan kegunaan kuasa di organisasi

(House, 1991).



Yulk & Falbe (1991) telah memberi perhatian kepada persepsi pekerja terhadap kuasa
yang digunakan oleh penyelia dan kesannya terhadap tingkahlaku dan sikap pekerja
terhadap tugas. Ini penting kerana kuasa penyelia bergantung kepada bagaimana ia
diterima oleh para pekerja. Kuasa antara penyelia dengan pekerja mengandungi aspek

penting kepada persekitaran sosial pekerja.

Menurut Preffer di dalam Atwater (1995) persekitaran sosial secara signifikannya
mempengaruhi persepsi pekerja seterusnya memberi impak terhadap tingkahlaku
mereka. Walaupun persepsi bersifat subjektif, ia menjadi pembolehubah yang penting

kepada kuasa penyelia dan tingkahlaku pekerja sebagai kunci meramal pekerja yang

baik.

Salah satu perkara yang paling berpengaruh dalam mempelajari kesan penerimaan
kuasa penyeliaan terhadap pekerja bawahan dan tingkahlaku kerja oleh French dan
Raven (1959) telah mengklasifikasikan lima kuasa yang berlainan berasaskan kuasa
sosial iaitu kuasa jawatan, kepakaran, rujukan, ganjaran dan kuasa hukuman. Kelima-
lima kuasa ini didapati mempunyai kaitan dengan prestasi (Sheridan & Vredenburg,
1978), produktiviti (Fiorelli, 1988) kepuasan dengan penyeliaan (Busch,1980; Rahim,
1989), kepuasan kerja (Martin & Hunt,1980; Molm, 1991) dan kadar pusing ganti

serta ketidakhadiran di kalangan pekerja (Busch, 1980; Martin dan Hunt, 1980).






